
IRAKASGAIA

25965 - Gizarte eta Komunitate Animazioa

GAITASUNAK / IRAKASGAIA IKASTEAREN EMAITZAK

Animazio Soziokomunitarioa ikasgaia 4. mailan kokatuta dagoen hautazko ikasgai bat da.
Animazio Soziokomunitarioa (aurrerantzean ASK) ingurune sozialetan eskuhartzeko eredu edo estrategia modura 
ulertuta, edo praxi kritiko-eraldatzaile bezala ulertuta, batera zein bestera, gizarte langintza egiteko era ere bada.  Ikasgai 
honetan zehar ASKren  plano teorikoa eta praktiken planoa landuko ditugu. 
Arloaren ibilbide historikoari eta bere barneko orientazio ezberdinei erreparatzeaz gain, arloaren barneko egungo 
aniztasunaz ohartzea izango da ikasgai honen helburuetako bat. 
Xede eta mota ezberdineko ekimenak ezagutzea, nahiz bitarteko anitzak baliatuz bideratutako ASKra gerturatzea da 
ikasturtean zehar lortu nahiko litzatekeena. Horretarako, gelakideak elkarlanerako antolatuz, eta norberak hurbil duena 
sakonago ezagutzeko bideak zabalduz. Era eta espazio ezberdinetatik sortutako ekimenak (izan hedabideei lotuak 
&#8211;irratia, telebista, aldizkariak, blogak, flashmobak, etc-, izan adierazbide kultural-artistikoen ingurukoak 
&#8211;antzerkia, musika, bertsolaritza, etc-)  ASKrako duten balioa bistaratzea da ikasgai honen langai nagusietako bat.
-----
Harremana dauka beste arlo hauekin:
>>>>>>>>>>>>>>>>>>>>>>>>>>>>>>>>>>
1. Komunitate gizarte langintza
2. Gizarte Partaidetza eta Komunitate Garapena 
3. Komunitate prebentzioa

Landu nahi diren gaitasun orokorrak:
>>>>>>>>>>>>>>>>>>>>>>>>>>>>>>>>>>>
1. Ezagutzea, ulertzea eta hausnartzea animazio soziokomunitarioaren inguruan izandako eta gaur egun dauden enfoke, 
fenomeno eta errealitateez. 
2. Norbere esperientziak eta ezagutzak aintzat hartuz, langai diren arlo eta gaiak jorratzea eta elkarrekin integratzea, 
horretarako aurrez, informazioa esanguratsua eskuratzeko, aztertzeko eta sintetizatzeko gai izanaz
3. Pertsonak, taldeak eta komunitateak  suspertzeko, indartzeko eta garatzeko mesedegarri diren bitarteko teorikoak eta 
praktikoak garatzea, eginbeharren aurrean antolatzeko eta planifikatzeko gaitasuna agertuz.
4. Harremanetarako, lidertzarako eta sormenerako gaitasuna sendotzea,besteak beste,  egoeretara egokitzeko, 
irtenbideak sortzeko, eta arrisku egoerei aurrehartu edota kudeatzeko gaitasuna indartzeko.
5. Arloan arituei, nahiz arlotik kanpokoei,  informazio, ideia, premia eta irtenbideak era argian eta koherentean adierazteko
gaitasuna, ahoz gora zein idatziz eta dagokion hizkuntza zuzen eta egokitasunez erabiliz.

Landu nahi diren gaitasun zehatzak:
>>>>>>>>>>>>>>>>>>>>>>>>>>>>>>>>>>
 > Pertsonak eta taldeak suspertzeko ekimenak taxutzeko gai izatea, lekuan lekuko ezaugarriak aztertuta eta baita 
bertako ibilbide historikoa, eta parte hartzea, kooperazioa eta elkarlaguntza taldeak ardatz hartuta.

 > Parte hartzea sustatzeko eta garapen komunitariorako prozesuak diseinatzeko gaitasuna.
 > Komunitatearen garapenerako bitarteko eta euskarri baliagarriak izan daitezkeenak arakatzeko eta antzemateko 
trebetasunak, ikuspegia eta ezagutzak norbereganatzea, 
 > Proiektu soziohezitzaile eta komunitarioetan jarduteko gaitasuna. Informazioa emateko, pizteko eta sentsibilizatzeko 
teknikak aplikatzen jakitea, parte hartzea sustatzeko eta bazterkeriari aurre hartzeko. Horretarako beharrezko gaitasun 
kritiko-erreflexiboa, harremanetarakoa eta talde lanerakoa ere garatuz.

Aprendizajearen helburuak:
Ikasgaiaren bukaeran ikasle gai izan behar luke:
- Langaien sorburuak, erreferente teorikoak eta ildo ezberdinen nondiknorakoak azaltzeko.
- Dinamizazio soziokulturalerako prozesuak sustatzeko ekinbideak arakatzeko eta propioak taxutzeko.
- Liburutegietan eta sarean arloko gaiez eta esperientziez informazioa bilatzeko (aldizkarietako artikuluak, ikusentzunezko
dokumentuak, liburuak eta beste), eta eskuratutakoaren analisia eta sintesia egiteko.
- Ekimen soziokomunitario baten sorburuak (kezkak, xedeak zein eragileak), bilakaera eta egungo ezaugarriak 
arakatzeko, aztertzeko eta berri emateko, idatziz zein jendaurrean.

EDUKI TEORIKO-PRAKTIKOAK

1.gaia: Aisialdiaren eta Denbora Librearen kontzezptua beraien eragin soziokomunitariotik begiratuta.
2. gaia: Animazio soziokomunitarioaren bilakaera historikoa gizarte zerbitzua eratze bidean.
3. gaia: Ekolurraldea: eremu fisikoa, ekipamendua, herritarren soslai egokia animazioa eta komunitatearen garapenerako. 
4. gaia: Metodologia: Prozesua. Bolondresak: ezaugarriak eta erakartzeko estrategiak.
5. gaia: Komunitatea sentsibilizatzeko, dinamizatzeko eta inplikatzeko komunikazio bitartekoak eta teknikak.

IRAKASKUNTZA MOTAK

 - Garatu beharreko proba idatzia %
 - Praktikak (ariketak, kasuak edo buruketak) %
 - Lanen, irakurketen... aurkezpena %

KALIFIKAZIOKO TRESNAK ETA EHUNEKOAK

Bi ebaluazio sistema egongo dira, A sistema eskolorduetara (gutxieneko %85) doazenentzat eta bestea, B sistema, 
asistentzia ez nahikoa edo gabekoentzat. 

A ebaluazio bidea: Ikaslearen ardura da eskolorduetara bere etorrera-maila zenbatekoa den neurtzea. Banaka zein 
taldeka egindako lanak izango dira ebaluazio gai. 

1. Ikasgaiaren gai ardatzen inguruko txostenak &#8211;banaka- (%50)

2. Ingurune bateko (herria, auzoa edo eskualdea) suspertze soziokomunitarioan diharduten erakundeen mapa eta eragile 
baten inguruko txostena &#8211;binaka- (%30)  Lanaren aurkezpena gelan (%5).
3. Animazio soziokomunitariorako teknika baliagarrien dosierra &#8211;banaka- (%10)

Ikaskuntzarako metodologia:
Ikasgaiaren edukiak eta gaitasunak jorratzeko, ikaslearen lan autonomoarekin batera (informazio bilatzeko, lantzeko eta 
sintetizatzeko), gelako saioak mintegi eran antolatuko dira nagusiki, aurrez hitzartutako gaien inguruan elkarri azalpenak 
emanaz eta ikuspuntuak zein argudioak trukatuz. 
Norberak eta taldean egindako lana, biak dira beharrezkoak ikasgaiari lotutako gaiak eta gaitasunak jorratzeko. Saioak 
elkarren artean eta nork bere erantzukizunarekin antolatuko dira, eta irakasleak koordinatzaile eta laguntzaile 
eginkizunetan arituko da batipat. 
Ikasgaiaren gaitegiak seinalatzen dituen gaiak ipartzat hartuta, gai-ardatz bakoitzeko abiapuntuko irakurgai baten 
lanketarekin emango zaio hasiera. Lanketa horretatik abiatuta, gelakide bakoitzak gaiaren osagaiak diren, edo gaiarekin 
harreman estua duten beste gaiei buruzko informazioa bilatu eta jorratu beharko dute. 
Elkarri azalpenak emanaz, batzuek eta besteek esanak jasoaz eta harremanetan jarriaz norberarena osatzea posible 
egiten duten dinamiken bidez bideratuko dira saioak . Norberaren lan autonomoaz gain, taldean eraikitakoa jasoaz 
ezagutzak sortzea eta zabaltzea da taller bidezko ikaskuntzarekin lortu nahi dena. 
Helburu horiekin, saioetan (eta baita gelaz kanpo ere) ondorengo jarduerak ohikoak izango dira:
&#8226; Erreferentziazko testuak eta testu osagarriak irakurtzea, aztertzea eta sintesi lanak egitea. Testuen edukien 
gaineko azalpenak ematea (banaka nahiz taldeka) eta bateratze lana egitea. 
&#8226; Animazio soziokomunitarioaren arloko dokumentu, proiektu  eta esperientziak bilatzea, arakatzea eta azaltzea 
ikusentzunezko bitartekoak erabiliz.
&#8226; Animazio soziokomunitarioaren arloko esperientzietan eragile izandako pertsonengana hurbiltzeko eta ekimenen 
berri jasotzeko jarduna (eragileak elkarrizketatuz eta kontakizuna gelara ekarriz, ekimena bertatik bertara ezagutzera 
joateko bisitak  antolatuz, etc). 

¬¬ Arazoetan Oinarrituta Metodologia jarraituko da.

METODOLOGIA

OHIKO DEIALDIA: ORIENTAZIOAK ETA UKO EGITEA

Legenda: M: Magistrala S: Mintegia GA: Gelako p. GL: Laborategiko p. GO: Ordenagailuko p.

GCL: P. klinikoak TA: Tailerra TI: Tailer Ind. GCA: Landa p.

M S GA GL GO GCL TA TI GCA

45 15

67,5 22,5

Eskola mota

Ikasgelako eskola-orduak

Ikaslearen ikasgelaz kanpoko jardueren ord.

EBALUAZIO-SISTEMAK

 - Azken ebaluazioaren sistema

4.Eskolorduetako jarrera eta inplikazioaren balorazioa (%5) 

-----------Lan idatzi guztiei idazkuntza zuzenaren irizpideak betetzea eskatuko zaie. Oro har esanda, arloko hizkera 
erabiltzea eta ideiak antolatuta eta era ulergarri eta argian idatziak egotea; hori guztia gramatika eta ortografia arauak 
beteaz.-----------

B ebaluazio bidea: 
1. Azterketa (%60), Moodlen eskuragai jarritako dokumentuetan oinarritutakoa
2. ASKrako bitartekoetako baten azterlan teoriko-enpirikoa (irratia, antzerkia, musika, bertsolaritza, etc ), idatziz eta 
ikusentzunezko grabazioan aurkeztekoa (%40)  

Lehen deialdian gainditu ezean, bigarren deialdirako gordeko dira gaindituta dauden lanen (edo azterketaren) nota, baina 
ez hurrengo ikasturtean.
Indarrean dagoen ikasturtean emandako azalpenak eta materialak dira aztergai izango direnak azterketan.

Moodlen jarriko dira beharrezko materialak, testu osagarriak eta egitekoei buruzko argibideak.

E-posta bidezko ikasleen mezuak tutoretzarako ordu tarteetan erantzuten saiatuko da irakasleak.

Oinarrizko bibliografia

Moodlen jarritako dokumentua

¬¬ Garrantzitsua da oso ikasgai honek Moodle plataforman duen gunea errebisatzea astero, bertan jarriko baitira 
beharrezko materialak, testu osagarriak eta oharrak. Ohar horietako batzuk gida dozente honetan zehazteke gelditzen 
diren gaiei buruzko ARGIBIDEAK izango direnez, Moodleko ikastaro berekia maiz kontsultatzea oso garrantzitsua da. 
Horrez gain ere, garrantzitsua da oso, gertaera edo arrazoi ezberdinengatik, eskolorduetan eta ebaluatzeko lanetan 
aldaketak egingo balira, Moodleko ikastaroan argitaratuko direlako, eta Moodleko horien arabera egingo delako 
ebaluazioa. 
Irakasleak bertan jartzen dituen oharrak eta abisuak ikasleak jaso ditzan, ikaslearen ardura da EHUko HELBIDE 
ELEKTRONIKOA aktibatuta izatea, edo beste e-helbide batera bideratua.

 

Gehiago sakontzeko bibliografia

Animació, Valentzia
Bordón
CEAC Iniciativas sociales en educación
Cuadernos de Acción Social
Cuadernos de realidades sociales
Cuadernos Técnicos de Estudios y Documentación
Documentación Social, zbk. 70

Aldizkariak

NAHITAEZ ERABILI BEHARREKO MATERIALAK

EZOHIKO DEIALDIA: ORIENTAZIOAK ETA UKO EGITEA

CIMAS (2010): Manual de metodologías participativas (Eskuragarri:  www.redcimas.org)
Elhuyar, Reflect-Ekintza

Interneteko helbide interesgarriak

Rev. Bonagent

OHARRAK


